KHUTBAH HARI RAYA AIDILADHA 1442H/2021M

TARIKH BACAAN :
10 Zulhijjah 1442H/20 Julai 2021M

Ertinya : Sesungguhnya Kami telah mengurniakan
kepadamu nikmat yang melimpah-ruah, kerana itu
dirikanlah solat dan berkorbanlah dengan ikhlas kerana
tuhanmu.

(Surah al-Kauthar : 1-2)

Para jemaah Aidiladha yang dimuliakan !

Di pagi yang penuh berkat ini, marilah kita merafak
rasa kesyukuran sedalamnya ke hadrat Allah SWT yang

telah mengurniakan nikmat kepada kita yang tidak
upaya kita untuk menghitungnya.

Aidiladha tahun ini sekali lagi kita terpaksa
menyambutnya dalam duka, muram akibat negara kita,
negeri kita ini masih bergelut dengan musibah COVID-19,
yang telah memberi kesan yang begitu besar terhadap
kehidupan kita. Pelbagai ketakutan dan kesusahan
dapat dirasakan, baik dari sudut ekonomi, mata
pencarian, pelajaran anak-anak kita, sosial, malah akfiviti
dan kegiatan agama tertangguh dan terencat.

Pelaksanaan solat Aidiladha sebagai contoh,
kehadirannya masih terbatas. Perkara seumpama ini
bukan sahaja berlaku di tempat kita malah di seluruh
dunia, termasuklah di Mekah dan di Madinah. Ibadat Haji
pun ditangguhkan, hanya dibenarkan kepada rakyat
tempatan dengan bilangan sangat terhad.
Walaubagaimanapun kita bersyukur kita masih boleh
menikmati nikmat terbesar yang dikurniokan Allah
kepada kita iqitu nikmat Iman dan Islam. Keimanan kita
masih teguh, Islam kita semakin kukuh.

Para jemaah Aidiladha yang dimuliakan !

Aidiladha yang kita rayakan dari tahun ke tahun
sememangnya banyak memberi pelajaran yang amat
berharga. Kita sentiasa mengambil pelajaran dan hikmah
daripada ibadat haqji, ibadat korban dan meneladani
contoh yang ditunjukkan oleh nabi lbrahim AS dan

keluarganya.

Sungguh banyak pelajaran, hikmah dan nilai rohani
yang dapat kita gali daripada pelaksanaan ibadat
korban dan pengorbanan Nabi Ibrahim AS bersama

keluarganya. Nabi lbrahim AS adalah tokoh bapa mithali
yang perlu dijadikan contoh kepada ayah-ayah masa
kini. Nabi Ibrahim AS amat mencintai anak dan isterinyq,
tetapi kecintaannya terhadap Allah SWT di atas segalo-
galanya. Dia rela mengorbankan apa sahaja hingga
puteranya sendiri, bagi menjunjung perintah Allah SWT,
menerimanya tanpa dolak dalin. Godaan iblis yang tak
henti-henti tidak mampu menggoncang iman, bahkan
semakin kukuh.

Siti Hajar sebagai isteri dan ibu mithali yang kuat
Imannya, sangat setia kepada suami dan sangat sayang
kepada puteranya. Ibu mithali ini perlu diteladani oleh
para ibu masa kini. Dia seorang ibu yang sangat sabar
dan tabah. Meskipun ditinggalkan suami seorang diri di
gurun pasir yang kering kontang. Dia rela berkorban dan
mengorbankan apa sahaja untuk menjunjung perintah
Allah SWT. Walaupun godaan syaitan mengiurkan, dia
berjaya menolak semua godaan. Kesetiaan seorang isteri
kepada suami dan kesabaran menghadapi cabaran,
rintfangan dan halangan adalah sumber kebahagiaan
keluarga dan rumah tangga. Peranan ibu sangat penting
dalom mencorak warna yang baik, bagi membentuk
watak, sikap anak-anak menjadi anak-anak yang soleh.

Para jemaah Aidiladha yang dimuliakan !

Perhatikan pula tokoh remaja, Ismail AS. Dia adalah
tokoh remaja mithali yang perlu ditiru oleh para remaja
kita pada masa ini. Pengorbanannya terlalu tinggi. Dia
rela mengorbankan nyawa sendiri, sebuah pengorbanan
yang luar biasa, sekaligus mencerminkan akhlak yang
mulia. Ketika ayahandanya, Nabi Ibrahim  AS
memberitahu kepadanya tentang perintah Allah SWT
untuk menyembelihnya, apa jawapan Ismail AS?

Ertinya : Ismail menjowab, “Wahai ayahanda
kesayanganku, laksanakanlah apa yang diperintfahkan
kepada ayahanda. InsyoAllah  ayahanda  akan
mendapatiku termasuk daripada kalangan orang yang
bersabar.”

( Surah as-Saffat : 102 )

Kita sangat memerlukan para remaja, belia yang
berjiwa besar, berakhlak mulia, yang ikhlas dan berani
berkorban unfuk agaoma, bangsa dan negara.
Sesungguhnya di tangan para remaja, belialah terletak
kejayaan bangsa dan ummah.

Maksudnya : Sesungguhnya di tangan pemudalah
terletak kejayaan umat Islam dan pada keteguhan
langkah kaki merekalah hidup mati ummanh.

Para jemaah Aidiladha yang dimuliakan !

Mengambil pelajaran, hikmah daripada ibadat haji,
ibadat korban, serta teladan daripada Nabi lbrahim AS
dan keluarganya, dapat dirumuskan bahawa kita perlu
berkorban untuk bangunkan semula kekuatan umat
Islaom. Bangunkan semula kehidupan yang terkesan
daripada musibah COVID-19, kita fidak boleh lumpuh,
patah semangat. Untuk itu, kita perlu berbuat sesuatu,
antaranya :

Yang pertama : Agidah keimanan kepada Allah SWT
perlu diperkukuhkan dan dipertingkatkan. Dalam
menghadapi COVID-19 ini kita perlu memiliki prinsip yang

tegas baik dalam keadaan macam mana sekalipun. Kita
tidak lupa kepada Allah SWT, kita tidak lupa diri pada
saat mengalami kesusahan, seperti kekurangan harta
benda, mahupun ancaman-ancaman yang tfidak
menyenangkan kita.

Maksudnya : Hebat dan sungguh menakjubkan urusan
orang mukmin, sesungguhnya semua urusannya baik
belaoka kepadanya, dan tidak ada yang demikian itu
selain daripada orang mukmin. Kalau dia mendapat
kesenangan dia bersyukur, dan itu adalah kebaikan
baginya. Kalau dia ditimpa kesusahan, dia bersabar, dan
itu adalah kebaikan kepadanya.

(Hadis riwayat Imam Muslim)

Yang kedua : Membangun kekuatan akhlak mulia.
Sebilongan masyarakat berdepan dengan musibah
COVID-19 ini, memperlihnatkan berlaku kemerosotan
akhlak. Padahal akhlak suatu yang sangat penting.

Maksudnya . Sesungguhnya ’regok umat kerana
berkakhlak luhur, bila akhlak lenyap umat turut hancur.

Yang ketiga : Memperkasakan Ukhuwah Islamiah
rasa persaudaraan sesama  Islam. Kualiti  ummah
ditingkatkan.

Ertinya : Sesungguhnya orang mukmin itu semuanya
bersaudara, sebab itu damaikanlah persengketaan
antara kedua saudaramu ini. Bertakwalah supaya kamu

mendapat rahmat.
(Surah al-Hujurat : 10)

(sila layari : www.e-maik.my)



